
 
 

 
 

             Akka Kadhannuuf Waamicha Ergamoota Sadanii  

Guyyaa 10 – SABA WAAQAYYOO, HAMBAA, FI KADHANNAA  

“Kana keessatti obsaan danda'uun warra Waaqayyoof qulqullaa'anii, abboommii Waaqayyoo eeganii, 

Yesusitti amanuu isaanii jabeessanii in barbaadama.” Mul. 14:12 

Galma Xumuraa 

Ergaan ergamoota sadanii kaayyoo guddaa tokko qaba, xiyyeefannoo baaqqee tokko, innis dhufaatii Yesusiif 

saba qopheessuudha. Ergaan waaqaa hafuuraan kakaafame kun keessatti yeroo Yohannis bu’aa ergaa samii 

yeroo xumuraa hubachuu fi fudhachuun qabu ibse Mul’ata 12 xumura argate. Ergaan kun saba waa’een isaanii 

“Kana keessatti obsaan danda'uun warra Waaqayyoof qulqullaa'anii, abboommii Waaqayyoo eeganii, Yesusitti 

amanuu isaanii jabeessanii in barbaadama.” (Mul. 14:12) jedhamee dubbatame akka qopheesse Ergamaan kun 

ibsa.  

Jechi obsa jedhu danda’uu jedhamee hiikamuun isaa gaariidha. Sabni Waaqayyoo ayyaana isaatiin dhiphina 

guyyoota xumuraa danda’anii warra mo’atan ta’u. Isaan aarii bineensichaa in quunnamu, amanamummaa 

sammuu isaanis dabarsanii hin kennan. Bituu fi gurguruu yoo dadhaban illee yookiin ari’atamuun, hidhamuu fi 

duuti maqaa Kiristosiif yoo isaan mudate illee isaan ajaja isaatiif in abboomamu. Isaan Kiristosiif 

amanamummaa isaanii akka kennaniif dirqisiifamuu hin danda’an. Isaan biyya lafaa yeroo xumuraa addunyaa 

cubbuudhaan, fincilaa fi abboomamuu diduudhaan guutte keessatti jireenya ayyaanaan guutame, Kiristosiin 

kan ol qabuu fi jireenya abboomamu jiraatu.  

Amantii Yesus 

Waa’ee Mul’ata 12 wanti namatti tolu kan biraan jira. Amantoonni yeroo xumuraa kun Yesusitti amantii 

qabaachuu qofa utuu hin taane amantii Yesusiin qabu. Amantiin Yesus maal? Amantiin Yesus amantii Yesus 

fannoo irratti abbaa isaatti qabaatee wajjin tokkicha. Yesus yeroo yakka, leeyyoo fi firdii cubbuu sanyii namaa 

baatee fannootti fannifame waaqayyoo akka dhiifame isatti dhaga’ame. Jibbisiisaa ta’uun cubbuu guddaa waan 

tureef Waaqayyo akka isa dhiise Yesusitti dhaga’ame.” Waaqayyo ko, Waaqayyo ko maaliif na dhiifte?” 

(Maat.27:46) jedhee gaddaan kan inni iyye sababa kanaafi. Waaqayyo isa dhiisee turee? Dhugaadhumatti miti! 

Iji abbummaa isaa yeroo hunda fannoo irra ture. Onnee jaalala isaatii gaddaa ilmi isaa keessa jiruun cabee ture. 

Yesus yeroo arguu hin dandeenye keessa illee in amanate. Amantiin isaa wanta naannoo isaatti ta’aa jiru irra 

caalee argame. Kanaaf sagalee isaa isa xumuraa keessatti “Yaa abbaa ko, hafuura koo harka keettan 

kennadha!” (Luq.23:46) jedhe. 

Akka raajii Mul’ataa kanatti utuu Yesus hin deebi’in fuula dura yeroo wanti naannoo isaanii faallaa isaanii 

fakkaatee argamu sabni Waaqayyoo ammas yeroo tooko amanachuun isaan barbaachisa. Yeroo qorumsaa kana 

keessa maaltu isaan dhaaba? “Amantii Yesus.” Amantii Yesusiin attamitti guddifanna? Tokkoffaa, akkuma 

fayyinni kennaa ta’e, amantiinis kennaa Waaqayyo onnee keenya keessa kaa’ee nuyi immoo shaakaluudhaan 

guddatuudha (Room.12:3-8). Yeroo nuyi haala cimaa shaakkalluu fi abdii Waaqayyootti maxxannu amantiin 

keenya in guddata. Yeroo nuyi sammuu keenya sagalee Waaqayyootiin guutnu amantiin keenya in guddata 

(Room.10:17). Yerii hir’ina amantii keenyaa beeknuu fi amantii keenya guddisuuf kutannoodhaan 

Waaqayyoon kadhannu inni in guddata (Luq.17:5).  

Qorumsi jireenyaa yeroo nu mudatu obsaan danda’uu akka nuuf kennuuf har’a yeroo kadhannaa keenyaa 

keessatti Waaqayyoon haa gaafannu. Kallattii jireenyaa hundumaa keessatti fedha isaatiif abboomamuuf jabina 

akka nuuf kennuuf haa kadhannu, akkasumas “amantiin Yesus” jireenya keenya keessa akka guutuu fi rakkina 

lafaa yeroo xumuraaf akka nu qopheessuuf gara samiitti haa iyyinu. Kana booda guyyaa tokko barabaraan 

Yesusii wajjin in jiraanna.  

Yeroo kadhannaa (Daqiiqaa 30-45) 

 Sagalee Waaqayyoo irratti kadhatan – Revelation 14:12 

“Kana keessatti obsaan danda'uun warra Waaqayyoof qulqullaa'anii, abboommii Waaqayyoo eeganii, Yesusitti 

amanuu isaanii jabeessanii in barbaadama.” 

“As Jira obsi Qulqulootaa”  

Goofta, deebi’uu kee yeroo dheeraaf eeggachaa turre. Yeroo kee akka hin darbine beekna, akkasumas atis 

wanta nuuf wayyu beekta. Hafuurri Qulqulluun nu keessa yeroo jiraatu inni danda’uu fi obsa nu keessatti waan 

guddisuuf si haa galatu. Yeroo qabnu si kabajuuf attamitti akka dhimmi itti baanu nutti argisiisi. Rakkinnii fi 

qorumsi yeroo nu mudatu ati jabinaa fi obsa akka nuuf kennitu beekuudhaan in jabaanna.  

“Abboommii Waaqayyoo kan eegan”  

Fedhi kee Yaa Waaqayyo, jaalala. Innis jaalala kee fi jaalala warra kaaniiti. Innis jaalala isa sagalee 

Waaqayyoo fi jireenya Yesus keessatti mul’atee dha. Ati onnee keenya isa fincilaa gara isa seera jaalalaa isa 

guddaa wajjin walii galuutti jijjiiruuf dandeettii fi fedha waan qabduuf nan gammada.  

“Amantii Yesus”  

Waaqayyo, amantii fi amanamummaa Yesus lafa kana irratti, addumaan immoo utuu fannoo irratti du’aa jiruu 

argisiise nan dinqifadha.  Akkuma abbaa amanachuun isaa nuuf fakkeenya ta’e, inni isa achumatti hin dhiifne, 

garuu warra amantii akkasii guddifachuuf carraa qabaachuu isaanitti amananifis kenneera. Yesus, adaraa 

guyyaa hundumaa amantii keenya guddisi (bilcheessi). Yaa fayyisaa keenya isa amanamaa gati jabeessaa nuyi 

siif of laatna.    

Yaada kadhannaa Dabalataa  



Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama isaafis 

Waaqayyoon galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf Waaqayyoon 

gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebi kennaa: sagalee Waaqayyoo dhageefachuu fi galataan yookiin faarfannaan deebii 

kennuuf yeroo fudhadhaa.  

Yaada Faarfannaa 

Faarfannaa WAGT: Amma wanti hundumtuu haa jiraatu (#560); waldaan hundee tokkicha qabdi (#348); 

Ayyaana dinqisiisaa (#108); Waaqa irra yeroo geenyu (#633); Duumessa caalaa adii (#318); yeroo xiqqoo 

booda gara samii adeemna (#626); nu geggeessi, yaa mootii barabaraa (#619); ulfinni Waaqayyoof haa ta’u 

(#341) 

 

 

 
 
 
 


